
MINUTI

Il-Minuti tal-Laqgħa Nru. 85 li saret fit-23 ta’ Settembru, 2002, ġew konfermati.

  THE CHAIRMAN (Onor. Leo Brincat): Qabel ngħaddu għall-business tal-lum nistaqsi lis-segretarja jekk hemmx xi korrispondenza.

  L-ISKRIVANA TAL-KUMITAT:  Għandna ittra mingħand l-Awditur Ġenerali li qed tavża li huwa se jkun imsiefer fuq xogħol ta’ l-NAO mill-5 sal-11 ta’ Ottubru.

DISKUSSJONI DWAR IL-KUNTRATT TA’ PRIVATIZZAZZJONI PARZJALI TAL-MALTA INTERNATIONAL AIRPORT  

  THE CHAIRMAN:  Qabel ngħaddu għad-diskussjoni ta’ l-item li għandna fuq l-aġenda tal-lum nistieden lir-rappreżentanti ta’ l-Awditur Ġenerali sabiex jingħaqdu magħna fuq il-mejda.

Is-Sur Carmel Tonna ħa postu madwar il-Mejda.

  THE CHAIRMAN:  Nistieden ukoll liċ-Chairman tal-Privatisation Unit, lis-Segretarju  Permanenti fil-Ministeru tal-Finanzi u liċ-Chairman ta’ l-MIA sabiex jingħaqdu magħna madwar il-mejda.

Is-Sur Emanuel Ellul, is-Sur Lawrence Zammit, is-Sur Joseph Scicluna, Dr. Louis Degabriele u s-Sur John Portelli  ħadu posthom madwar  il-mejda.

   THE CHAIRMAN:  Tajjeb li for the record wieħed jgħid li għalkemm ma kienx hemm qbil bejn iż-żewġ naħat tal-Kamra li l-Kumitat jiltaqa’ fis-sajf b’urġenza sabiex jiddiskuti dan is-suġġett, mill-bdil ta’ korrispondenza li kien hemm bejn iż-żewġ naħat jidher li kien hemm qbil fil-prinċipju li dan is-suġġett jiġi trattat during the normal course of business,  kif fil-fatt qed isir illum.  Għalhekk jien qed neħodha li l-item qed jitressaq fuq l-aġenda bi qbil unanimu tal-Membri tal-PAC. 

Irrid nagħmilha ċara mill-bidu nett li aħna m’aħniex kumitat ta’ investigazzjoni, jiġifieri m’aħniex qed nagħmlu inkjesta; kulma se nagħmlu huwa li nimxu fuq l-isess linja li mxejna biha fil-każ tal-Maltapost li naħseb għandu jkun proċess aċċettat miż-żewġ naħat.  Il-fatt li qed ngħid li se nimxu fuq il-linja li mxejna biha fid-diskussjoni dwar il-Maltapost ma jfissirx li din hija xi blueprint li ma nistgħux niddevjaw minnha, imma jekk nagħmlu hekk, bil-feedback li jkollna mit-team players li jkunu nvoluti fit-trattattivi nkunu nistgħu nagħmlu skrutinju tal-kuntratt  kif ukoll tan-negotiating process innifsu mingħajr ma nkunu qed nagħmlu xi investigazzjoni ad hoc kif forsi kellhom ix-xejra - għalkemm ma kenux hekk – l-ad hoc public accounts committee meetings li kienu jikkonċernaw l-HSBC.  Dakinhar  ir-remit tal-Kumitat kien daqsxejn differenti.   

Jien ma nafx jekk il-membri tal-Kumitat iħossux li għandna nimxu fuq il-linji li ninvolvu l-persuni li kienu direttament involuti fit-trattattivi jew jekk iħossux li over and above man-nies li għandna madwar il-mejda, fi stadju ulterjuri,  nikkonsidraw li nsejħu nies oħrajn.   L-Onor. Hyzler.

  ONOR. GEORGE HYZLER (Segretarju Parlamentari):  Jien naqbel li din hija seduta normali tal-PAC, fis-sens li kien hemm proposta minn xi membri li ġiet aċċettata.   Veru wkoll li aħna ma qbilniex li din id-diskussjoni ssir fl-aħħar tas-sajf bħala materja ta’ urġenza, imma din iktar kienet kwestjoni ta’ timing milli ħaġa oħra u fil-fatt għedna li ma kienet se tagħmel l-ebda differenza bejn li niltaqgħu meta ma jkunx qed jiltaqa’ l-Parlament meta nistgħu niltaqgħu fil-ħin normali kif isir f’kumitati normali.  Din il-materja qed tiġi proposta minn tliet Membri tal-Kumitat  u għalhekk m’hemm l-ebda diffikulta` li titqajjem għax hija materja li normalment tiġi skrutinizzata mill-PAC; jiġifieri it’s regular business għall-PAC  u m’hijiex materja straordinarja.

  THE CHAIRMAN:  Il-mozzjoni kienet saret fis-sajf iktar fil-kontest ta’ l-urġenza għaliex jien inħoss li kull privatisation,  anke jekk ma jkunx hemm element ta’ kontroversja dwarha, għandha tiġi skrutinizzata minn dan il-Kumitat.  Jiġifieri jien, bir-responsabbilta` kollha ngħid li anke kieku ma kienx hemm dik il-motion - u l-motion kienet aktar ristretta mat-timing u ma’ l-urġenza milli mas-sustanza - xorta kont nipproponi li tiġi diskussa kif nipproponi aktar ‘il quddiem li jiġu diskussi privatisations oħrajn, kemm jekk iqumu kontroversji dwarhom u anke jekk ikunu completely plain sailing.

  ONOR. GEORGE HYZLER:  Aħna m’aħniex qed niltaqgħu fuq din il-materja għax hemm kontroversja dwarha imma għax huwa normali fil-PAC li fi kwalunkwe suġġett li jista’ jitqajjem ikun hemm diskussjoni fuqu, anke fejn m’hemmx kontroversja.

  THE CHAIRMAN:   Qed naqblu.  Jien naħseb li l-aħjar inkunu flessibbli fl-arranġament tagħna stess għax jekk noqogħdu nimxu by the letter b’mod kronoloġiku, jista’ jkun li ċertu tagħrif li huwa rilevanti u marbut man-negotiating process ma jkunx jista’ joħroġ kif jixtiequ xi Membri ta’ dan il-Kumitat. To set the ball rolling xtaqt li nagħmel żewġ domandi żgħar imbagħad ovvjament inħalli għall-Membri taż-żewġ naħat biex ikomplu huma.   

Aħna, bħala oppożizzjoni – se nilbes il-kappell ta’ Membru ta’ l-oppożizzjoni għalkemm jien hawnhekk qiegħed bħala chairman – qabel ma ġew ippubblikati dawn id-dokumenti, bħala yardstick  ma’ xiex inkejlu dak li kien għaddej, kien dak li deher fil-media.  Ma jfissirx li kulma deher fil-media kien vanġelu, imma aħna minn hemm ħadna t-tagħrif tagħna.   U fost l-allegazzjonijiet li saru min-naħa ta’ l-unsuccessful bidder li at one stage kien il-preferred bidder  - qed nirriferi għall-kumpannija Alterra - kien hemm dik li qalu li huma qatt ma kienu ġew mgħarrfin uffiċjalment li l-preferred bidder status tagħhom kien ġie revokat.   Tajjeb li jkollna l-feedback tal-privatisation unit dwar jekk huma qattx infurmaw lil Alterra dwar dan u jekk infurmawhom, infurmawhomx sempliċement bil-fomm jew jekk kitbulhomx.   

Imbagħad kien hemm akkuża aktar goffa minn hekk – dejjem qed nikkwota minn dak li qrajt fil-media -  fejn fiha l-Alterra allegat li tagħrif kunfidenzjali li għadda bejnha u n-negotiating team tal-gvern ġie mgħoddi lill-bidders oħrajn minkejja li kien tagħrif ta’ natura kunfidenzjali.  Sur Ellul, nistgħu forsi nibdew b’dan is-set ta’ mistoqsijiet.

  IS-SUR EMANUEL ELLUL (Chairman, Privatisation Unit):  Mr Chairman, jien nista’ nirrispondi għal dawn il-mistoqsijiet mill-ewwel pero` nħoss li nkunu qed nidħlu lejn l-aħħar tal-proċess għaliex il-proċess kien beda f’Ottubru, 2000 u bqajna sejrin bih sas-sena 2002.   Jekk se nimxu - kif almenu fhimt jien li jsir – b’mod li ngħidu kif mexa l-proċess mill-bidu sa l-aħħar, allura dawn id-domandi se niġu għalihom aktar tard.  Pero` jekk trid risposta issa stess, jien nagħtihielek.

  THE CHAIRMAN:  Jekk inti tippreferi li l-ewwel tagħti overview ta’ kif beda u evolva l-proċess, imbagħad at a later stage tirrispondi dawn il-mistoqsijiet, lili ma tagħmillix differenza.

  IS-SUR EMANUEL ELLUL:   Mr Chairman, jien nixtieq nibda billi nagħti overview għaliex il-proċess li mxejna bih kien wieħed a` la textbook.  U qed ngħid hekk għaliex meta aħna ġejna biex nibdew dan il-proċess f’Ottubru 2000 wara li ovvjament kellna l-approval min-naħa tal-gvern biex naħdmu fuq il-privatisation ta’ l-MIA, kien li stedinna lill-World Bank  -  aħna l-ħin kollu qed nirċievu assistenza teknika min-naħa tal-World Bank - biex jibagħtulna bniedem li jkun espert fil-qasam tal-privatizzazzjoni ta’ l-airports.   Dawn bagħtulna bniedem u  flimkien miegħu għamilna rapport ta’ 12-il paġna – dan sar fis-27 ta’ Ottubru, 2000 – ta’ kif se jimxi l-proċess  u bdejna l-proċess biex naraw kif se nibdew naħdmu u x’irridu nibdew nagħmlu.   

L-ewwel ma ġie identifikat li rridu nagħmlu kien li nagħżlu ditta ta’ avukati li flimkien mal-Land Department tibda tħares lejn il-problema ta’ l-artijiet ta’ l-airport, kif se nagħmlu biex nagħżlu l-advisors, kif imbagħad se nimxu minn hemmhekk biex naslu għall-privatizzazzjoni u x’inhuma l-iskopijiet ta’ din il-privatizzazzjoni.   Kellna rapport dettaljat dwar dan u tlaqna bil-proċess.   L-ewwel ħaġa li għamilna kien li ffurmajna kumitat bejn il-privatisation unit u n-nies ta’ l-MIA – konna jien u John Portelli min-naħa tal-privatisation unit u s-Sur Lawrence Zammit u s-Sur Austin Calleja min-naħa ta’ l-MIA -  biex flimkien immexxu l-proċess.   U kellna bżonn in-nies mill-MIA għax filwaqt li aħna nifhmu fil-proċess tal-privatizzazzjoni, fejn jidħlu affarijiet tekniċi dwar kif jiġi run airport ridna bilfors ikollna t-technical knowhow.  

Għamilna call internazzjonali biex nappuntaw advisor fejn kellna madwar 14 applikazzjoni minn bankiera u ditti ta’ accountants internazzjonali fosthom ditti Maltin.   Minn dawn l-applikazzjonijiet għamilna shortlist ta’ disgħa u sejjaħnilhom Malta.  Dawn ġew taw presentation u aħna għamilnilhom il-mistoqsijiet.   Meta ħriġna l-call aħna konna diġa` għedna li dawn irid ikollhom esperjenza fil-privatizzazzjoni ta’ airports, li idealment tkun min-naħa ta’ gvern u għamilna lista ta’ l-affarijiet li rridu u x’konna qed nistennew li naraw fil-proposti tagħhom, fosthom ovvjament kien hemm il-prezz li qed jitolbu.  

Wara li rajna lil kull wieħed minn dawn id-disgħa - jidhirli li għamilna laqgħa ta’ ġurnata ma’ kull wieħed - għamilna shortlist ta’ tlieta u erġajna ltqajna, tkellimna u nnegozjajna magħhom, sakemm finalment għażilna l-BNP Paribas  li hija istituzzjoni finanzjarja Franċiża u magħhom kellhom il-Bank of Valletta, ditta ta’ avukati Maltin -  Advocates Micallef, u ditta Ingliża ta’ esperti fl-aviation  - MPD.  

Malli għażilnihom, qgħadna bil-qiegħda u rajna x’inhu l-aħjar mod li nimxu bih biex inlestu l-proċess fl-iqsar żmien possibbli; l-aim tagħna kien li nlestuh sa Novembru jew Diċembru, 2001.  Biex inkun għedt kollox, irrid ngħid li kellna wkoll nappuntaw lir-reporting accountants li kienu l-KPMG, u malli ġew appuntati beda mill-ewwel ix-xogħol fuq numru ta’ due diligence reports, fosthom fuq il-finanzi u fuq ir-running ta’ l-airport.  Aħna kellna pprogrammat li għall-ħabta ta’ Ġunju jew Lulju jkollna l-informazzjoni kollha available u nkunu nistgħu nitolbu  expression of interest  minn dawk li huma nteressati biex jidħlu għal din il-privatisation.  Meta kien għadu lanqas huwa lest ix-xogħol, ħriġna advert internazzjonalment, jiġifieri fil-Financial Times, fl-Economist u f’ġurnali speċjalizzati ta’ l-airports - jidhirli li għamilna avviżi anke fil-ġurnali lokali -  fejn għedna li l-Gvern ta’ Malta għandu l-intenzjoni li jipprivatizza parti mill-MIA – sa dak il-ħin ma konniex għedna jekk hux 40% jew 50% - u tajna ftit storja fuqha u tlabna lil dawk interessati juru l-interess tagħhom.   Spiċċajna rċevejna madwar 20 expression of interest minn kumpanniji internazzjonali li qalu li għandhom interess f’din il-privatisation.   

In the meantime aħna konna lestejna x-xogħol kollu u lestejna wkoll id-dokumentazzjoni biex inkunu nistgħu nitolbu l-ewwel bid.   Meta rajna dak l-interess kollu, iddeċidejna li min irid jieħu d-dokumentazzjoni, irid iħallas USD10,000. Fil-fatt ġew 14-il ditta li ħallsu USD10,000 u ħadu d-dokumentazzjoni.   Għall-preliminary bids  konna tajnihom żmien sa l-aħħar ta’ Settembru għaliex dawn riedu jistudjaw id-dokumentazzjoni kollha, imma peress li kien hemm l-inċident tal-11 ta’ Settembru kollha kemm huma talbuna biex nestendu b’ġimgħa ż-żmien meta setgħu jibagħtuhomlna.   Aħna estendejna ż-żmien sal-bidu ta’ Ottubru u fil-fatt irċevejna disgħa preliminary bids.  Ir-raġuni għalfejn irċevejna disgħa minkejja li kien hemm 14-il ditta  li ħadu d-dokumentazzjoni, kienet għaliex kien hemm ditta li rtirat għaliex kellha problemi fl-airport li kienet qed tmexxi f’pajjiżha u kellna oħrajn li amalgamaw u għamlu applikazzjoni waħda. 

Issa hawnhekk irrid ngħid li meta tlabna l-preliminary bids aħna ħriġna dik li tissejjaħ il-process letter -  meta qed ngħid ‘’aħna’’ qed ninkludi magħna l-ħin kollu l-esperti tal-BNP Paribas bin-nies kollha tagħhom - li kien fiha madwar għaxar faċċati fejn fihom għedna kif se nimxu biex niġġudikaw il-preliminary bids u x’qed nistennew mingħandhom.  Fost il-kondizzjonijiet – u din se nsemmiha għax sussegwentement inqalgħu l-problemi fuqha – kien hemm dik li kulħadd irid iġorr il-cost tiegħu, il-Gvern Malti jġorr il-cost tiegħu u kull bidder iġorr il-cost tiegħu.   F’ittra datata 14 ta’ Lulju għamilniha ċara kif konna se niġġudikaw il-bids li kien se jkollna.  Fil-fatt irċevejna l-bids,  għamilna l-adjudication tagħhom u rriduċejnihom għal ħamsa.   

Hawnhekk ma rridx ninsa ngħid li meta tlabna l-bids għednilhom li rridu żewġ bids, waħda għal 51% tax-shares u l-oħra għal 40%.  L-idea għal dan kienet li meta jkollna l-informazzjoni f’idejna niddeċiedu għal liema waħda se mmorru u fil-fatt mill-bids li rċevejna ddeċidejna li mmorru għal dik ta’ 40%.  Infurmajna lil dawk il-ħames bidders li konna għażilna -  tajjeb li ngħid li fosthom kien hemm wieħed li ried jibbiddja biss għal 51% tax-shares – u għednilhom li ġew shortlisted u tlabnihom bid oħra.  Ovvjament issa ridna li l-bid li kienu se jibagħtulna tkun binding u tlabna li jkollna bankers’ guarantee ta’ Lm1 miljun.   Ovvjament ridna nagħmlu proċess sħiħ għal dan fosthom li niftħu data room fejn l-informazzjoni kollha fuq il-kumpannija tkun available għall-iskrutinju ta’ dawn il-kumpanniji.  

Għamilna meetings ma’ kull kumpannija fejn spjegajnilhom preċiż dak li konna qed nistennew filwaqt li huma setgħu jagħmlu d-domandi lilna.  Hawnhekk ħriġna another process letter li kienet tispjega kif konna se nagħmlu l-proċess biex nagħżlu minnhom u wkoll li l-mistoqsijiet li riedu jagħmlu, jekk kien hemm min irid jagħmel mistoqsijiet bil-miktub riedu jmorru għand il-BNP Paribas.  Intrabatna wkoll li kulmin jagħmel mistoqsija nirrisponduh bil-miktub u d-domanda flimkien mar-risposta tiġi ċċirkolata lill-ħames bidders mhux biss  lill-bidder li jkun għamel id-domanda inizjalment.   Dan għamilnih sabiex il-proċess ikun trasparenti kemm jista’ jkun u l-bidders kollha jkunu jafu eżatt x’qed jiġri u mhux nagħu informazzjoni lil wieħed u lill-ieħor ma nagħtuhielux.   Ovvjament kien hemm confidentiality agreements right from the word go miż-żewġ naħat.  

Wara li ġew dawn il-bids reġa’ sar assessment fejn niżżilna l-bidders għal tlieta.  Issa hawnhekk irrid ngħid li dik il-kumpannija li kienet qalet li ma kenitx interessata li tibbiddja għal 40%, kitbitilna u qaltilna li ma kenitx se jibbiddja għax ma kenitx interessata li jkollha minority shareholding u allura all of a sudden ġejna b’erba’ bidders u wara li għamilna l-evaluation tagħhom iddeċidejna li nirriduċuhom għal tlieta u nitolbuhom another bid.   Ovvajment  dawn diġa` kienu raw id-data room u kellhom l-informazzjoni kollha u għalhekk ma kienx hemm għalfejn jerġgħu joqogħdu jiġu hawnhekk, għad li l-mistoqsijiet ma naqsu qatt.   Fil-5 ta’ Diċembru ġew il-final bids u erġajna għamilna assessment tagħhom fejn deherilna li nistgħu ntejbu fuqhom u b’konsultazzjoni ma’ l-avukati, mal-konsulenti u ma’ l-adjudication committee iddeċidejna li we get in touch mat-tlieta li huma u nitolbuhom itejbu l-bid tagħhom.   Fit-8 ta’ Diċembru ċemplilt lit-tIiet bidders fil-preżenza ta’ kulħadd u għedtilhom li aħna konna qed nippretendu li huma jtejbu l-bid tagħhom.   Nista’ ngħid li dak li għedt lil wieħed għedtu lit-tnejn l-oħra.  Tajnihom żmien sa meta kellhom jibagħtulna dak li bdejna nsejħu “the best and final offer” u kellna l-best and final offer f’idejna tat-tlieta li huma – u fil-fatt it-tlieta li huma tejbu l-offerta tagħhom - fit-12 ta’ Diċembru.  Għamilna evaluation u rapport lill-Kabinett fejn issuġġerejna li l-Alterra kellhom ikunu l-preferred bidders.    

Issa fil-proċess m’iniex qed ngħid li aħna tajna mill-bidunett lil dawn il-bidders dawk li jissejħu term sheets, jiġifieri l-prinċipji bażiċi ta’ kull agreement li rridu nagħmlu kemm fuq l-artijiet kif ukoll fuq ix-share sale.  

  THE CHAIRMAN:  Meta nfurmajtu lill-Kabinett?

  IS-SUR EMANUEL ELLUL:  Jidhirli li fis-17 ta’ Diċembru għamilna r-rapport lil-Kabinett bir-rakkmandazzjoni.  Il-Kabinett imbagħad tana d-deċiżjoni tiegħu, u dakinhar stess, jiġifieri fl-20 ta’ Diċembru, aħna nfurmajna lill-Alterra u ktibna lill-oħrajn.  

Hawnhekk tajjeb li wieħed isemmi li meta nfurmajna lill-Alterra li huma kienu l-preferred bidders għednilhom li m’aħniex qed inneħħu l-possibbilta` li jekk ma naslux magħhom immorru għand il-bidders l-oħra.  Lill-bidders l-oħra ktibnilhom biex ng]idulhom li huma ma kenux the preferred bidders, pero` għednilhom li nistgħu niftħu n-negozjati magħhom ukoll, tant li żammejna l-garanziji bankarji ta’ kulħadd. Fit-22 ta’ Diċembru bdejna l-ewwel negozjati ma’ l-Alterra.  L-idea tagħna kienet  li sa l-aħħar tas-sena niftehmu.  

Meta bdejna n-negozjati mill-ewwel ġurnata deher ċar li ma kien hemm l-ebda mezz kif se naslu biex inlestu sa l-aħħar tas-sena għax bdew jinqalgħu affarijiet ta’ dettalji li riedu ċertu żmien biex jiġu diskussi u maqbula.  Għamilna meetings fit-22 u fit-23 ta’ Diċembru, li kienu s-Sibt u l-Ħadd, pero` imbagħad ftehemna - għax l-Alterra qalulna li ma kienx possibbli li jġibu l-avukati, l-bankiera u l-accountants fil-Christmas hawnhekk -  li nkomplu niltaqgħu fit-3 ta’ Jannar.  Għamilna aġenda tal-punti li konna se nibdew niddiskutu, u fit-3 ta’ Jannar komplejna niddiskutu.  Fiż-żmien li ma konniex se niltaqgħu, pero` ridna nagħmlu homework aħna u homework huma.   Ovvjament, meta ltqajna kellna ħafna xogħol lest, u allura bdejna mal-ewwel ninnegozjaw.   Fil-fatt għamilna ġranet twal ninnegozjaw, pero` kellna ħamsa jew sitt punti li ma stajniex nagħmlu progress fuqhom.   

Irrid nagħmilha ċara hawnhekk li l-meetings mexxejthom kollha jien u meta wasalna fis-16 ta’ Jannar  u rajna li ma stajniex nagħmlu aktar progress fuq dawk l-issues li għalina kellhom importanza kbira, għedtilhom li se jkollna mmorru għand il-bidders l-oħra.   Dan għedtulhom f’meeting uffiċjali fis-16 ta’ Jannar quddiem kulħadd.   L-għada erġajna ltqajna u erġajna m’għamilniex progress u erġajt għedtilhom li ma kenux se jħallulna alternattiva oħra ħlief li mmorru għand il-bidders l-oħra.  In the meantime jien għamilt anke telefonati ma’ managing director li kien fin-negozjati imma f’dawk in-negozjati ma kienx ġie, kellimtu f’Londra fil-preżenza ta’ Michele Positano li kien iċ-chief advisor min-naħa tal-consortium tal-BNP Paribas, fejn għedtlu li jekk ma kenux se jiċċaqilqu fuq dawk l-issues, allura kien se jkollna t-trouble u kien se jkollna mmorru għand l-oħrajn.   Erġajna ltqajna, reġgħu ma ċedewx, anzi komplew juruna kemm għalihom dawn kienu issues li ma setgħux iċedu fuqhom, u jien għedtilhom li issa żgur kien se jkollna mmorru għand il-bidders l-oħra.   

In the meantime għamilna laqgħa mal-Ministru fejn għednielu x’kienu l-issues outstanding li ma stajniex niċċaqilqu fuqhom u l-Ministru qalilna li jekk aħna konna liberi li nistiednu lill-bidders l-oħra, allura we could go ahead.   Pero` biex ma nerġgħux nibdew mill-bidu, lill-bidders l-oħra ridna ngħidulhom x’qed nistennew mingħandhom.   Wara dak il-meeting jien erġajt ċempilt Londra lil dan il-managing director  - u kull meta ċempilt qatt ma kont waħdi imma kelli xi sitta min-nies miegħi – u peress li rrealizzajt kemm kienet importanti dik it-telefonata, lil sħabi kollha għedtilhom biex nirrekordjaw dak li kien qed jiġri u jiffirma kulħadd there and then u fil-fatt iffirmajna note for record ta’ dak kollu li konna tkellimna dwaru ma’ dan l-individwu.  Dan qalli li kienu se jkellmuna l-ġimgħa ta’ wara u fil-fatt fl-20 ta’ Jannar iltqajna pero` ma wasalniex u jien għedtilhom li kont se nikteb lill-bidders l-oħra.   Jien naħseb li huma ħasbu li dan kien xi negotiating bluff pero` min-naħa tagħna żgur li ma kienx hekk, anzi lil wieħed minnhom li kont qed nieħdu in my confidence assigurajtu li konna se niktbu.   

Ktibna lill-bidders l-oħra fejn għamilna ċara x’kienet il-pożizzjoni tal-gvern u għednilhom li jekk ma kenux lesti li jaċċettaw dawk il-punti unconditionally, aħna  ma konniex lesti niftħu n-negozjati magħhom.  Tajnihom ġimgħa ċans sabiex jirrispondu u wara ġimgħa rċevejna risposta mingħand wieħed fejn qalilna li ma kienx lest li jiftaħ negozjati fuq il-kondizzjonijiet li tajnihom imma kien lest li jiftaħhom fuq il-best and final offer li kien għamel fit-12 ta’ Diċembru, u l-oħrajn kitbu u qalulna li kienu lesti li jaċċettaw il-pożizzjoni tagħna.   

Peress li legalment setgħu joħorġulna minn xi waħda mill-conditions, jien iddeċidejt – wara li ħadt pariri legali – li rather milli noqogħdu niktbu u ma naslu qatt, nistiednuhom hawn pero` nagħmluhielhom ċara li mhux għan-negozjati.  Lill-Alterra nfurmajthom dak il-ħin stess verbalment – kellimt lill-managing director li kont inkellem fuq kull ħaġa li kienet tinqala’ – imbagħad bgħatnilhom kopja ta’ l-ittra li bgħatna lil dawn il-bidders.  Mal-bidder l-ieħor għamilna żewġ meetings fejn ikkjarifikajna l-pożizzjoni tagħna u ma ħallejna l-ebda dubju li kienu qed jaċċettaw dak li qed ngħidu aħna.  Malli konna ċerti, bdejna n-negozjati mat-tieni consortium li kien l-MML.  Ovvjament, in-negozjati ma’ l-Alterra komplew, fejn minn madwar sitt punti li kellna outstanding ċedew tnejn, kien hemm punt ieħor li dwaru ppruvaw jersqu lejna pero` ma rnexxielhomx, u kien baqa’ tliet punti kruċjali li baqgħu outstanding il-ħin kollu.    In-negozjati bdejnihom fit-3 ta’ Jannar u bqajna għaddejjin bihom sal-bidu ta’ April.  

Finalment wasalna fi stadju – meta ngħid fi stadju ma nkunux iktar fuq il-punti bażiċi tagħna imma anke fuq l-agreements, il-kwalita` ta’ kif se jinkitbu l-agreements u d-drafting  ta’ l-agreements; in-negozjati kienu kbar tant li ħafna drabi kien ikollna sitt avukati, tlieta min-naħa tagħna u tlieta min-naħa tagħhom u ġieli konna niltaqgħu lkoll f’daqqa u nkunu 12-il ruħ fuq kull naħa – fejn ma konniex qed nagħmlu aktar progress u kien għad fadal xi affarijiet pendenti, għednielhom li there was no point li noqogħdu ninnegozjaw iżjed u konna se ngħaddu lill-Kabinett dak li konna qbilna fuqu.   Biex inkunu ċerti li ma nagħmlux misrepresentation ta’ ħadd, liż-żewġ consortia, jiġifieri lill-Alterra u lill-MML tlabnihom jibagħtulna dak kollu li qbilna fuqu, jekk riedu jibdlu xi ħaġa kellhom jibdluha dak il-ħin għaliex il-Kabinett fuq dak li kienu se jagħmlu kien se jimxi.  Tajnihom time limit u għednilhom ukoll li kellhom jinizjalaw kull paġna tad-dokumenti li se jibagħtu.  

Ġew id-dokumentazzjoni ffirmati mingħand kulħadd u wieħed mill-bidders naqsilna l-offerta li kien ilu joffrilna minn żmien twil.  Ovvjament setgħu jagħmluha u allura aħna ma tkellimniex,  pero` wieħed minnhom ċempilli u staqsieni x’kien jidhirli mill-offerta tagħhom.   Jien għedtlu li that was his prerogative pero` jien kull meta kellimni dejjem ippruvajt inżidlu mhux innaqqaslu.  Għamilna r-rapport lill-Kabinett u għamilna r-rakkmandazzjoni ċara - meta ngħid ‘’għamilna’’ jiġifieri aħna flimkien mal-konsulenti tagħna – u ovvjament il-Kabinett iddeċieda.  

Irrid ngħid hawnhekk pero` li għad li l-Kabinett iddeċieda, lilna qalilna biex qabel ngħidulhom min kien intagħżel, nippruvaw inċaqilquhom fuq l-issues li kienu baqgħu outstanding.  U fil-fatt qbilna li se nagħmlu hekk.  Aħna ktibna lil dak li konna rrikkmandajna li jingħażel biex l-għada stess jiġu  Malta biex nikkjarafikaw xi punti li kien hemm outstanding.  Dawn ġew Malta pero` dakinhar, diżgrazzjatament kien hemm leakage fil-ġurnali lokali li aħna għażilna lit-“tali”  u mhux lit-“tali”.   Jien kelli ħafna telefonati fejn talbuni biex nikkonferma dak li kien qed jintqal pero` jien ovvjament ma stajt nikkonferma xejn.   

Dakinhar bdejna niltaqgħu fit-3:00 p.m. biex nikkjarifikaw il-punti  li kellna outstanding u spiċċajna f’xi l-11:30 p.m.   Għandi l-pjaċir ngħid li t-tattika ħadmet għax dawn ċedew il-punti kollha li kien baqa’ li għalkemm ma kenux ta’ xi sustanza kbira, għalina kienu mportanti.  Meta spiċċajna, inizjalajna d-dokumentazzjoni kollha, liema dokumentazzjoni aktar ‘il quddiem ġiet imqiegħda kollha fuq il-mejda tal-Kamra.  

Biex inkun għedt kollox irrid ngħid li għall-ħabta tat-8:30 p.m. jien kelli telefonata mingħand il-consortium  l-ieħor fejn qaluli li se joffru “tant” ammont iktar.    Jien ċempilt lill-Ministru u għedtlu li ma jistax ikun nibqgħu sejrin hekk għaliex kollox kien magħluq u jekk immorru lura mill-proċess li konna għedna li se nimxu bih, allura konna se nkunu the laughing stock tad-dinja kollha.   Dawn fil-fatt bagħtuli fax id-dar bl-offerta li kienu qed jagħmlu, ċemplitli l-mara biex tgħidli li kont irċevejt il-fax  u jien għedtilha biex tibgħathieli l-Ministeru tal-Finanzi fejn kont qiegħed dak il-ħin, pero` ovvjament ma stajniex nimxu għaliex il-proċess kien magħluq u konna għażilna lill-MML.

L-Alterra għamlu ħafna akkużi, fosthom – u hawnhekk niġi għall-mistoqsijiet li għamilt inti, Mr Chairman – li ma nfurmajnihomx li kellna issues li kienu breaking points.  Jien nassigurakom li nfurmajthom u nfurmajthom f’meeting uffiċjali.  Issa tajjeb li wieħed jispjega li dawn il-meetings ma qgħadniex inżommu l-minuti tagħhom għaliex kienu meetings ta’ ġranet sħaħ b’seba’ jew tmien sigħat kuljum, pero` dak li konna qegħdin naqblu fuqu kien qed jitniżżel għaliex kien parti mid-dokumentazzjoni legali.   

Wara li konna kjarifikajna mal-Ministru erġajt infurmajthom bit-telephone – u dwar dan għandi note for record iffirmata minni, mis-Sur John Portelli, is-Sur Ivan Falzon, is-Sur Mario Mizzi u s-Sur Austin Calleja li kollha konna preżenti - li kont se nikteb u malli ktibt bgħattilhom kopja ta’ l-ittra. Fil-fatt hemm il-korrispondenza kollha.  Jien lest li dan naħilfu quddiem kulħadd minbarra l-fatt li hemm il-korrispondenza bħala xhieda.  Issa dawn qed jgħidu li meta ktibna dik l-ittra aħna tajna l-pożizzjoni tagħhom.  Nothing of the sort;  aħna tajna l-pożizzjoni tal-gvern x’kienet bħal, per eżempju, li m'aħniex lesti li nagħtu esklussivita` li ma jinbeniex airport  ieħor f’Malta u li min jiġi ried joffrilna “tant” flus inkella jista’ ma jiġix għax ma konniex se nibdew negozjati miegħu.  Dr. Degabriele qed jgħid li kien hemm 10 kondizzjonijiet u huwa żgur li jaf għaliex kien il-bniedem li at the end of the day għamel id-drafting ta’ l-ittra.  Issa dawn qed jgħidu li aħna tajnihom il-pożizzjoni tagħhom.  M’hu veru xejn; aħna tajnihom il-pożizzjoni tal-Gvern Malti u kien hemm affarijiet li huma ma kenux aċċettawhom.

  ONOR. CHARLES MANGION:  Jiġifieri dawn kienu l-10 kundizzjonijiet vinkolanti li ma stajtux iċċedu?  

  IS-SUR EMANUEL ELLUL:  Iva, pero` ma' l-Alterra ma kellniex 10 imma kellna sitta.

  ONOR. CHARLES MANGION:  Għaliex l-erbgħa l-oħra kienu maqbula.

 IS-SUR EMANUEL ELLUL:  Ma kenux maqbula eżattament, imma l-prinċipju kien hemm, jiġifieri ma kienx hemm differenzi qawwija, xi ħaġa li stajna ngħixu magħha.  U minħabba f’hekk li kienu qed jakkużawna li aħna tajna lil ħaddieħor.  Kieku stess tajna  lil ħaddieħor, lilhom bgħatnilhom kopja kif kellhom dritt għaliha.  We never disputed  li kellhom dritt għal kopja u aħna fil-fatt tajnihielhom.  Dik kienet parti mill-proċess bħalma konna qed nagħmlu kollox available lil kulħadd qabel f’kull bid.  

  ONOR. CHARLES MANGION:  Qed tirriferi għall-MML?

  IS-SUR EMANUEL ELLUL:  Le mhux għall-MML.  Anke lill-Alterra  tajnihom kopja ta' dawk l-ittri u fost affarijiet oħra kien hemm x’kellu jkun il-prezz minimu. 

  DR. LOUIS DEGABRIELE (Advisor, Privatisation Unit):  Konna għedna wkoll li jekk ma kienx se jkollna l-unconditional acceptance  ta' dawk l-10 punti lanqas biss konna disposti niftħu negozjati ma' ħaddieħor.

  THE CHAIRMAN:  X’kienu dawn il-kondizzjonijiet?

  IS-SUR EMANUEL ELLUL:  Fost il-kondizzjonijiet, kien hemm li ma setgħux jużaw it-terminal building  u t-terminal lands  bħala  security  għal xi borrowing  li ried isir;  il-minimum price  li konna lesti nibdew ninnegozjaw fuqu; il-lock up period fejn bilfors riedu jaċċettaw li jibqgħu Malta għal perijodu ta' snin, jiġifieri ma setgħux jgħidulna li se jiġu hawn u wara sena jew sentejn ibigħu; li sa 36 xahar ma jistgħux jixtru iktar shares; li under no circumstances  m'aħna lesti li nħallsu iktar minn persentaġġ ta' EBITDA fuq technical service agreement; il-kondizzjonijiet kollha li joħorġu mid-deed of sale and emphyteusis dwar compensation; spjegajna x’inhi force majeure  u  xi jkun il-kumpens tagħha li wkoll qiegħed fl-emphyteusis agreement; kellna wkoll il-political acts of foreign  government  li kienet tgħid li jekk ikun hemm gvern li jgħidlu li għandu problema mat-“tali” pajjiż xorta waħda ried jopera għaliex aħna għandna airport wieħed u ridnih ikompli jopera; u kellna  wkoll il-warranties  li ridna mingħand il-kumpanniji fejn għamilnihielhom ċara li l-evaluation costs  ikunu kollha għalihom.  

  DR. LOUIS  DEGABRIELE:  Kien hemm punt ieħor li kien imniżżel pero` ma stajniex inniżżluh bħala kundizzjoni bażika għal raġunijiet ovvji, u dan kien li l-gvern kien qed jesprimi preferenza li l-consortium  li kien se jkun qed jopera l-airport   ma jkollux interessi kummerċjali f'airports  oħra fil-Mediterran. 

  THE CHAIRMAN:  Meta tgħid “preferenza” qed tfisser xewqa jew kundizzjoni?

  DR. LOUIS DEGABRIELE:   L-espressjoni kienet waħda ta' preferenza kif toħroġ minn hawnhekk.  Fil-fatt din kienet tgħid hekk:  "In addition to each of the above, the Government of Malta expects a full commitment by the strategic investor towards Malta and the strategic investor will therefore be expected to concentrate all its business efforts in the Mediterranean rim in Malta.  Accordingly it is the GOM’s preference that the strategic investor should  acquire no interest in any airport in the Mediterranean.".   

  IS-SUR EMANUEL ELLUL:  Imbagħad fin-negozjati spiċċajna ninnegozjaw x'inhu l-Mediterranean rim. Il-Mediterranean rim jibda minn Ġibilta` u jibqa' sejjer sal-Middle East.

  THE CHAIRMAN:  Sur Ellul, jien naħseb li minn hawnhekk joħorġu żewġ punti li forsi tista' telabora fuqhom.  Kien hemm rapportat interess fl-ajruport ta' Ċipru mill-consortium  li kien ultimately successful fil-bid,   jiġifieri  the strategic partner  magħżul għall-MIA.  Dan l-interess illum ġie rtirat?  Għandkom documentary evidence li ma jeżistix interess tagħhom fil-bids  li qed isiru?

  IS-SUR EMANUEL ELLUL: Huma għadhom fil-proċess, pero` għandna agreement  magħhom li jgħid x'jiġri jekk huma jintgħażlu.

  THE CHAIRMAN:  Imma l-mistoqsija tiegħi hija whether they have pulled out or not of the process. 

  IS-SUR EMANUEL ELLUL:  Għandna l-intenzjoni tagħhom eżatt ta' x'se jiġri.  

  DR. LOUIS DEGABRIELE: Huma obbligati li joħorġu minn Ċipru u hemm penalitajiet jekk kemm-il darba dan ma jsirx.

  THE CHAIRMAN:  Iva, imma fil-fatt iffirmaw il-ftehim u sal-lum ma jidhirx li hemm evidenza kuntrarja li tgħid li m’għadx għandhom interess f'Ċipru.

  DR. LOUIS DEGABRIELE:  Le, m'hemmx evidenza kuntrarja.  Dawn kellhom agreements  ma' consortia oħrajn meta għamlu l-bid għal Ċipru u wieħed irid japprezza li ma jistax jiftagħhom għal-liability  jekk kemm-il darba jirtiraw minn dak il-consortium  u jpoġġu lil ħaddieħor li huma l-international partners  l-oħra tagħhom f'dak il-konfront ta' Ċipru.  Allura l-agreement  li għandna jgħid li ma jistgħux  at any moment in time  ikunu nvoluti fl-operazzjoni ta' Ċipru u ta' Malta flimkien, ladarba  rebħu ta' Malta jridu joħorġu minn Ċipru, ħlief li sakemm  jiġi awarded  dak il-bid  huma jistgħu jibqgħu jużaw l-isem ta' Vienna International Airport -  għaliex fl-aħħar mill-aħħar hija l-Vienna International Airport u mhux l-MML bħala consortium hawn Malta - fil-kuntest tal-bid  ta' Ċipru.  Pero`  at no point in time  ma jistgħu qatt joperaw f'Malta u f'Ċipru fl-istess ħin u għalhekk ikollhom effettivament u sostanzjalment jirtiraw minn Ċipru.

  THE CHAIRMAN:  Il-Ministru Dalli.

  ONOR. JOHN DALLI (Ministru tal-Finanzi):  Ħalli nagħmel ftit l-affarijiet ċari.  Fir-realta` hemm qbil li x-xewqa tal-gvern se tiġi onorata u se tiġi followed,  imma naturalment wieħed irid jaħdem b'mod għaqli li ma jdaħħalx lin-nies f'ċerta liability legali meta m'hemmx għalfejn.  Għalhekk ħdimna b'mod li ma nesponu lil ħadd għall-periklu ta' claims u counter claims  minn ħaddieħor.  Jien naħseb li l-għaqal hekk jitlob u l-affarijiet qed isiru f'dak il-kuntest.  Jien naħseb li f'dan il-kuntest il-privatisation unit  huma kuntenti li l-pożizzjoni hija ċara, pero` mill-banda l-oħra trid tiġi operata b'mod għaqli, u dan fl-interess tagħna wkoll għaliex m'għandna l-ebda interess li nżidu overheads  fuq xi ħadd li jagħżel li jinvesti f'pajjiżna u ndaħluħ f'ċerta problematika li finalment hija għalxejn.    Ta' min jgħid ukoll li minn dak iż-żmien 'il hawn, mill-informazzjoni li għandi jien, il-bid ta' Ċipru ġiet imwaqqfa u llum lanqas għandhom data ta' meta  se jerġgħu joħorġuha.  

  THE CHAIRMAN:  L-Onor. Mangion.

  ONOR. CHARLES MANGION:  Effettivament  hemm l-undertaking  favur il-gvern li they are going to pull out,  jiġifieri jekk se mai il-consortium  ikun ħa l-bid  ta' Ċipru, il-Vienna International Airport jitilqu 'l barra u bilfors irid jidħol xi ħaddieħor.  

  DR. LOUIS DEGABRIELE:  Għall-finijiet  ta' l-informazzjoni nirriferikom għal klawsola 3 tal-Med-Rim Agreement li għandkom quddiemkom, liema klawsola qiegħda tirregola dan il-punt.  

  THE CHAIRMAN:  Speċjalment fl-iktar parti delikata tat-trattattivi meta l-ewwel kien hemm bidder wieħed imbagħad kien hemm ix-shift  l-oħra għar-raġunijiet li semma s-Sur Ellul - m’iniex qed nikkontesta l-chronological sequence li poġġihom fiha - ġiet meħuda  into consideration, l-esperjenza tal-consortia?  Minn dak li deher fil-gazzetti -  aħna m'għamilna l-ebda homework kif ġejna akkużati li għamilna biex naraw kif nitfgħu t-tajn fuq wieħed u biex niffavorixxu lill-ieħor; qed nitkellem bħala Membru ta' l-oppożizzjoni iktar milli bħala Chairman u nista’ ngħid li l-interess tagħna kien li jkun hemm deal li tkun trasparenti kemm jista' jkun – u fil-media  joħroġ li l-kumpannija li ħadet il-bid ma kellhiex l-istess ammont ta' international experience daqskemm kellha l-Alterra.  Fil-fatt irriżulta hekk għall-privatistion unit - li jien persważ li għamlet il-homework  tagħha f'dan ir-rigward  - meta waslet għall-konklużjonijiet tagħha?

  IS-SUR EMANUEL ELLUL:  Żgur li ħadniha into consideration.

  IS-SUR LAWRENCE ZAMMIT (Chairman, MIA):  Importanti li wieħed jagħmel distinzjoni bejn dak li jiġi claimed u dak li fil-fatt ikun.  Dawn semmew ma nafx kemm-il airport  barrani li kienu under their management, imma meta ċċekkjajna, fil-verita` sibna li dan ma kienx il-każ.  Ħafna minnhom kienu regional airports  fil-Messiku, jiġifieri ma kenux ta' Mexico City jew airports  prinċipali.  Per eżempju, semmewlna wkoll airports  fejn kellhom stakeholding  żgħir  ħafna fihom.  Kien hemm imsemmija wkoll airports oħrajn bħal ta’ Costa Rica.  

  THE CHAIRMAN:  Is-successful bidders,  f'liema ajruporti irriżultalkom li kellhom esperjenza?

  IS-SUR LAWRENCE ZAMMIT:  Is-successful bidders  kellhom element ta' esperjenza li għalkemm kienet f’numru ta' ajruporti inqas, kienet ferm iktar sostanzjali.  Naħseb importanti li wieħed isemmi li kienu diġa` rebħu l-bid  ta' l-airport il-ġdid ta’ Berlin  li mbagħad reġgħet  infetħet u issa reġgħu ġew aġġudikati l-bid.  Kellhom esperjenza wkoll fit-tmexxija tal-cruise and fly operation fl-airport  ta' Vancouver.

 IS-SUR EMANUEL ELLUL:  Barra minn hekk dawn għandhom interessi f'airports wkoll fi Spanja u fi Franza.  Id-diżgrazzja hi li fil-gazzetti taqra ħafna affarijiet li ma jkunux għadhom ġew ivverifikati.  Jien nassigurak li aħna rajna l-esperjenzi tat-tnejn, pero` meta finalment tiġi biex tiġġudika u tagħżel, trid tieħu kollox into consideration mhux ħaġa waħda biss.  L-esperjenza hija importanti, u għandhom fil-fatt esperjenza - pero` trid tieħu l-pakkett  kollu.  Jiġifieri aħna konna qed naraw il-pakkett kollu.  Per eżempju, nista’ ngħid li inizjalment bdejna b'commitment li sa ħames snin ma jbigħux, żidnih għal 10 snin u finalment bin-negozjati tellajnih għal 15-il sena.  Dak il-commitment  juri li dawn se jibqgħu hawn for long term.   Fin-negozjati dħalna f’ħafna dettalji, imma biex hawnhekk nidħlu fihom kollha naħseb li nkunu rridu nagħmlu 10 laqgħat.  

  THE CHAIRMAN:  Meta ż-żewġ  front runners  ġew biex ikkristalizzaw l-offerti finali tagħhom magħkom – issa m’iniex se nidħol fid-diverġenza  li seta’ kien hemm wieħed li wiegħed "X"  imbagħad f'daqqa waħda qalilkom "X minus Y"; intom tafu d-dettalji  and we stand by your version -   irrispettivament  mill-quantum ta' l-offerta, kienu fl-istess qgħada li  jagħmlu front payments?  Jiġifieri kien hemm diverġenzi jew metodi differenti kif kien se jsir il-pagament li kieku ħaditu "A" milli kieku ħadu "B"?

  IS-SUR EMANUEL ELLUL:  L-istruttura tal-pagamenti kienet se tkun l-istess, id-differenza kienet li wieħed kien se jkollu bankier Ġermaniż u l-ieħor kien se jkollu bankier Malti.  M’iniex qed ngħid li l-ammonti kienu ndaqs, imma l-financing structure kienet l-istess.

  THE CHAIRMAN:  Ma kienx hemm diverġenzi li tħoss li għandek tissottolinja?

  IS-SUR EMANUEL ELLUL:  Le.

  THE CHAIRMAN:  Hawn iżjed kummenti?   L-Onor. Mangion. 

   ONOR. CHARLES MANGION:  Meta għamiltu r-rakkmandazzjonijiet lill-Kabinett dwar iż-żewġ bids li fl-aħħar spiċċajtu  tinnegozjaw magħhom, kontu tajtu wkoll xi rakkmandazzjoni liema waħda tista' tiġi aċċettata?

  IS-SUR EMANUEL ELLUL:  Meta għamilna rakkmandazzjoni lill-Kabinett għamilna  a sort of comparative  study  taż-żewġ bids flimkien imbagħad,  on the basis  ta' dak il-comparative study  għedna li fl-opinjoni tagħna  l-MML huwa l-bidder  li għandu jintgħażel u tajna r-raġunijiet tagħna.  Issa tajjeb ngħid li dwar dan kellna rakkmandazzjoni mingħand il-konsulenti tagħna wkoll għaliex ir-rapport għamilnih flimkien u tawna wkoll ittra fejn irrikkmandaw  li qed jaqblu magħna.  Aħna ovvjament għaddejna dik l-ittra wkoll lill-Kabinett.  

  ONOR. CHARLES MANGION:  U jekk qed nifhem sew il-Kabinett mexa fuq ir-rakkmandazzjoni tagħkom?

  IS-SUR EMANUEL ELLUL:  Iva.

  THE CHAIRMAN:  Sur Ellul, jekk fhimtek sew, meta inti kont qed tagħti l-overview sħiħa ta' kif evolva l-proċess, mis-sena li għaddiet 'il hawn id-deċiżjoni tal-gvern li jieħu lura l-proprjeta` ta' l-MIA ittieħdet fi stadju pjuttost earlier on …. 

  IS-SUR EMANUEL ELLUL :  Le, dik bdejna x-xogħol fuqha għaliex kien hemm problemi ta' ownership u domna għaddejjin żmien twil fuqha.  

  THE CHAIRMAN:  Il-bidders – u issa qed nirriferi għal meta kienu għadhom ħamsa u mhux meta waslu għall-aħħar tnejn – kienu kollha  aware  dwar dan l-arranġament li se jsir?

  IS-SUR EMANUEL ELLUL:  Iva, konna tajnihom dik li tissejjaħ term  sheet,  jiġifieri x’kienu se jkunu l-kundizzjonijiet.

  DR. LOUIS DEGABRIELE:  Meta ħarġu r-requests for proposals  kienu saru term sheets  -  ovvjament  at that point in time  ma jkollokx il-kuntratt li huwa finalizzat - li kienu jindikaw lil kull bidder  x'inhuma t-terms and conditions li taħthom wieħed kien jistenna li għandu jibda jinnegozja fuq it-termini kontrattwali tad-deal.   Dawk it-term sheets  ħarġu għal kulħadd l-istess, pero` ovvjament meta bdejna ninnegozjaw fuq kull kuntratt individwali, inbidlu għaliex l-esiġenzi ta' kif jopera wieħed u kif jopera l-ieħor ikunu differenti.  Jiġifieri ħlief fil-kuntest taċ-ċens, dawk il-kundizzjonijiet ma tantx inbidlu; mill-premessi li tlaqna fuqhom fuq it-term sheets  għal dak li wasalna għalih fl-aħħar bħala dritt proprjetarju  fuq l-artijiet, ma nbidel xejn.  

  THE CHAIRMAN:  Sur Ellul, fl-introduzzjoni tiegħek inti semmejt ukoll il-bad feeling li naħseb li mbarrazzat xi ftit lil kulħadd dwar meta kien hemm leakage  kunfidenzjali  f'"The Times"  tal-korrispondent Natalino Fenech – dwar id-dettalji ta' min kien se jieħu l-offerta u l-agħar meta l-kumpannija li ma ħaditx l-offerta, Alterra, qalet pubblikament fil-gazzetti li lanqas kienet għadha ġiet mgħarrfa mill-gvern  bid-deċiżjoni tiegħu.  Saru xi investigazzjonijiet biex jiġi stabbilit dan it-tip ta' leakage  kif wasal fil-media?
  IS-SUR EMANUEL ELLUL: Ovvjament min-naħa tal-privatisation unit  m'għamilna l-ebda enquiry  ħalli  naraw kif ħarġet il-leakage.  Rigward li qalu li aħna ma nformajnihomx, jiddependi minn xi tfisser “ma tinformax”.  Kif diġa` għedt, il-Ministru tal-Finanzi, l-għada li inizzjalajna ma' l-MML kien għamel press conference u ftit qabel dik il-press conference, jien personali bgħatt fax Londra  lill-managing director  fejn infurmajthom li huma ma kenux intgħażlu u kien intgħażel  il-consortium  l-ieħor. (Interruzzjonijiet) Imma l-leakage  m'għandniex kontroll fuqha.  Fl-istess ħin li kienet sejra l-fax, ċempilt lil bniedem li  kien qiegħed Malta, Fröde Skulbru u għedtlu li kont għandi kif bgħatt fax lill-head office  tagħhom fejn infurmajthom that they were not the successful bidders.  Dak kien xi 10 minuti jew kwarta qabel kellha tibda l-press conference  għaliex ħassejt li  kelli ninfurmahom qabel ma toħroġ uffiċjalment; għalina tħabbret uffiċjalment meta ta l-press conference  il-ministru.  

  THE CHAIRMAN: Huwa minnu li l-privatisation unit kienet għamlet kundizzjoni fuq il-kumpanniji biex waqt li rappreżentanti tagħhom ikunu  Malta ma jagħmlu kuntatt ma' ħadd ħlief mal-gvern jew il-unit  innifisha?

 IS-SUR EMANUEL ELLUL:  Iva, fil-process letters  li semmejt u li għandna numru minnhom konna għedna li dawn ma jistgħu jikkommunikaw ma' ħadd ħlief mal-gvern.  Fil-fatt fl-ewwel ġimgħa ta' Jannar meta bdejna ninnegozjaw ma' l-Alterra wieħed mill-uffiċjali li kien qed jinnegozja  magħna ġie fuqi u qalli biex jibdew jagħmlu xi ħaġa fil-press  biex jgħidu min hi l-Alterra.  Jien għedtlu li fil-process letter  konna għamilniha ċara li ma jkun hemm xejn fil-ġurnali u li allura at that stage konna nippreferu li ma jidher xejn.  Dak kien il-kliem preċiż u fid-diary -  li m’huwiex  miegħi – għandi l-ġurnata preċiża meta staqsieni din id-domanda.  Huwa kien irrispondieni li allura ma kienu se jsemmu xejn.

  THE CHAIRMAN:  L-Onor. Joe Debono Grech,.

  ONOR. JOE DEBONO GRECH:  X'konnessjoni għandu J.R. Darmanin ma' l-Austrian Airlines u ma’ Vienna Airport?

  IS-SUR EMANUEL ELLUL:  Ma’ Vienna Airport ma nafx u ma' l-Austrian Airlines naf li darba kien rappreżentant tagħhom f’Malta, pero` li nista' ngħid hu li f'dan il-proċess ma kellu l-ebda konnessjoni.  (Interruzzjonijiet)  Imma waqt in-negozjati ma kellu x'jaqsam xejn fl-ebda stadju.  Meta wasalna biex niffirmaw is-Sur Zammit kien se jkun imsiefer u ġie maħtur is-Sur Joe Darmanin biex jiffirma hu minfloku.  Pero` at that stage l-affarijiet kienu lesti.

  ONOR. JOE DEBONO GRECH:  Il-bord ta' l-MIA kien informat u daħal f'dawn l-affarijiet?  

  IS-SUR EMANUEL ELLUL:  Jien ma nformajtux.  

  THE CHAIRMAN:  Ħalli jirrispondi s-Sur Zammit.  

  IS-SUR LAWRENCE ZAMMIT:  Mr Chairman, dan li se ngħid għedtu wkoll il-qorti taħt ġurament.  Il-bord ta' l-MIA ma kienx informat bid-dettalji tal-privatisation  ta' l-MIA.  Kienet tkun item  fuq l-aġenda  fejn sempliċement kont nagħti informazzjoni li kienet biss dwar il-milestones  tal-proġett, jiġifieri kont ngħidilhom li, per eżempju, il-gvern kien issettja d-data  għal meta jiġu l-bills,  pero` bl-ebda mod kategoriku u assolut jien, Lawrence Zammit, ma tajt dettalji dwar il-kontenut ta' xi diskussjoni li kien hemm  fuq il-privatisation  ta' l-MIA u l-uniku direttur li kien  involut fid-diskussjoni ta' l-MIA kont jien, id-diretturi l-oħra ma kenux involuti.  

  ONOR. JOE DEBONO GRECH:  Il-bord kien jaf min huma l-ħames kumpanniji li għamlu l-bid?    

  IS-SUR EMANUEL ELLUL: Fil-ġurnali kien hemm ħafna rapporti dwar min kienu, pero` aħna, bħala privatisation unit, qatt ma kkonfermajna min kienu l-kumpanniji li kienu qed jagħmlu l-bid.  Jien kont nibqa’ mbellaħ kif kienu jidhru fil-ġurnali l-ismijiet u anke kienu jkunu korretti.  

  ONOR. JOE DEBONO GRECH:  Jien m’iniex qed ngħid għall-ġurnali.  Dan kien an open secret għax kulħadd kien qed jgħid li l-bid ħaduha l-MML.  (Interruzzjonijiet)  Issa ma noqogħdux nilagħbu!  Jien kont l-airport  jumejn qabel il-press conference  u kulħadd kien jaf min ħa l-bid  u n-nies  li kellhom x'jaqsmu ma' din il-kumpannija  kienu diġa` qegħdin Malta.  

  IS-SUR EMANUEL ELLUL:  Jien li nista' ngħid hu li l-kumpanniji li konna qed ninnegozjaw magħhom il-ħin kollu kienu Malta.  L-Alterra wkoll kellhom in-nies residenti hawnhekk u jekk trid ngħidlek f'liema hotel  kienu wkoll.    

  THE CHAIRMAN:  Ippermettuli ftit.  Ma nixtieqx li jkun hemm cross debates.  L-aħjar ħaġa tkun li ssir il-mistoqsija lill-persuna speċifika ħalli nagħtu ċans lil min jistaqsi imma nagħtu ċans ukoll lil min iwieġeb.  Jiġifieri jekk jista' ikun, Onor. Debono Grech, il-mistoqsija tiegħek agħmilha lil persuna speċifika  sabiex tajjeb jew ħażin ikollna tweġiba.  

  ONOR. JOE DEBONO GRECH:  Mr Chairman, jien qed nistaqsi kif jumejn qabel ma ġie ffirmat il-kuntratt,  jew jgħidulu li jridu, kulħadd kien jaf li din il-kumpannija ħadet it-tmexxija ta' l-airport. 
  IS-SUR EMANUEL ELLUL:  Mr Chairman, ovvjament jien ma nafx x’jgħidu n-nies.  Riċentement jien kelli meeting  ma' xi ħadd dwar xi ħaġa oħra fejn għażilna kumpannija biex tagħmel il-PR ta' l-IPO u xi ħadd ġie u qalli li t-“tali” u t-“tali” qal li kien jaf min kien se jintagħżel. Jien għedtlu biex iġib lill-persuna quddiemi għax żgur li ħadd ma kellu idea.  U din ngħidha għaliex dan għamilnih tlieta minn nies, jien,  Victoria u John u żgur li ħadd ma kellu idea lil min se nagħżlu.  Imma f'dan il-pajjiż kulħadd jivvinta u ovvjament  m'għandekx say  fuq dak li jgħidu!  

  ONOR. JOE DEBONO GRECH:  Imma din ma kenitx ivvintata; veru ġara dak li qalu jumejn qabel.  (Interruzzjonijiet)  Safrattant qatt ma qalu li ħadiha l-Alterra!  

  IS-SUR EMANUEL ELLUL:  Mr Chairman, jien li nista' ngħid huwa li l-ewwelnett jien ma kontx żgur jekk il-Kabinett hux se jaċċetta r-rakkmandazzjoni tagħna, u t-tieni nett jien naħlef għalija u għal John ukoll,  li żgur ħadd minna qatt ma tkellem u ta l-impressjoni min jista' ikun ir-rebbieħ.  Jien sa hemmhekk nista’ ngħid.  

  THE CHAIRMAN:  Jidher ċar - din qalha l-ministru meta darba konna f'diskussjoni flimkien fuq il-PBS,  jiġifieri m'hemm xejn kunfidenzjali - li kif ħafna drabi jiġri – u m’iniex qed ngħid li ġara ħażin – kien hemm lobbying  intensiv minn diversi gvernijiet, kemm f'isem kumpannija "A"  kif ukoll f’isem kumpannija "B" u forsi anke f'isem kumpannija "C", biex intgħażel l-istrategic partner.  Wara li biex ngħid hekk it-trab qgħad xi ftit, kien hemm diplomatic fall-outs  ta' din id-deċiżjoni?  Qed nagħmilha ċara li qed nistaqsi lill-privatisation unit  u mhux lill-foreign affairs  la m’humiex hawnhekk.

  ONOR. GEORGE HYZLER:  Mr Chairman, jien ma nafx kemm iċ-chairman  tal-privatisation unit  jista' jitkellem fuq diplomatic fall-outs  għaliex dan qatt ma jista' jersaq viċin tal-privatisation unit; jista' ikollu opinjoni fuqha kemm trid imma aħna m’aħniex qegħdin hawnhekk biex nittestjaw l-opinjoni taċ-chairmen tal-bordijiet.  This is a public accounts committee. 

  THE CHAIRMAN:  Ħalli ngħid għaliex dan huwa importanti.  Jien  nerġa' ngħid li la jien personali u lanqas bħala oppożizzjoni fl-ebda stadju lanqas issa m'għandna xi interess li din kellha teħodha kumpannija "X"  jew kumpannija  "Y", pero` kemm il-gvern tal-lum kif ukoll gvernijiet ta' għada għandhom programmi ta' privatisation quddiemhom - wieħed jista' ma jaqbilx mal-modalita` imma jidher li ż-żewġ partiti hawn Malta għandhom xi forma ta' commitment  fuq programm ta' privatisation  - u għalhekk jien qed inqajjem dan kollu fil-kontest tal-perċezzjoni li jista' ikun hemm dwar Malta għal future issues  li jista' ikun hemm għall-privatizzazzjonijiet oħrajn li ġew elenkati.  Jiġifieri d-domanda tiegħi ma kenitx mill-aspett diplomatiku għal dak li forsi  jista' jitqajjem fil-livell tal-ministry of foreign affairs,  dak lanqas jinteressani, imma jekk kien hemm reazzjonijiet li jistgħu itappnu l-prospettivi tagħna għal privatisations  oħrajn li ġejjin, jekk kien hemm fall-outs  li b'xi mod jew ieħor jista' igerrex strategic partners  oħrajn milli jikkunsidraw lil Malta  as a favourable  location  kif għandhom jagħmlu, naħseb li huwa ta' interess għal dan il-Kumitat  għaliex ikun qed isarraf f'telf ta' pounds, cents and mils.    U f'dan il-kuntest biss staqsejtu liċ-chairman.  Jiġifieri dak li  huwa purely diplomatic  ma jinteressanix u lanqas huwa fir-remit ta' dan il-Kumitat.  

  IS-SUR EMANUEL ELLUL:  Mr Chairman, li nista' ngħid jien hu li qatt ma kelli ebda pressjoni minn ħadd, la min-naħa tal-gvern u lanqas min-naħa ta' ambaxxati biex immur lejn xi naħa jew oħra.  Issa jekk kenux għaddejjin xi affarijiet mal-foreign affairs  jew ma' xi ħaddieħor ma nafx, pero` jekk kienu għaddejjin, lili ħadd m’avviċinani min-naħa tal-gvern u qalli biex nagħżel lit-“tali” jew lit-“tali”.

  THE CHAIRMAN:  Jien għalhekk illimitajt id-domanda  lilek; li seta’ ġara fuq  livell diplomatiku lanqas inħoss li huwa parti mir-remit ta'  dan il-Kumitat.  

L-Onor. Mangion.

  ONOR. CHARLES MANGION:  Sur Ellul,  fl-espożizzjoni tiegħek, inti għedt li wieħed mill-bidders  kellu jieħu finanzjament minn bank Ġermaniż u l-ieħor kellu arranġament ma' bank lokali.  Dan il-fatt ingħata xi weighting  mill-privatisation unit jew inkella ma ħadtux in konsiderazzjoni  minn fejn ġej il-finanzjament?  

  IS-SUR EMANUEL ELLUL:   Le, dak ma ngħata l-ebda weighting; aħna kulma ridna naraw hu li min se jieħu over  se jkollu l-flus biex meta niffirmaw iħallasna. Kien hemm kondizzjonijiet imma ma ħadnihomx daqshekk into consideration, jiġifieri mhux fuq daqshekk iddeċidejna.  Il-Lenders  Agreement  rajnih u kien hemm kondizzjonijiet,  pero` ma tajnihomx daqshekk weighting.  Aħna rajna l-agreements  kemm tal-bankiera ta' wieħed u kemm ta' l-ieħor biex inkunu ċerti li l-kondizzjonijiet tal-loans  kienu fair, imma dawn kienu nnegozjati bejn il-consortia u l-bankiera tagħhom u aħna ma dħalnix f'dawk in-negozjati.  

  ONOR. CHARLES MANGION: Jiġifieri intom li ħaristu huwa lejn il-fatt li l-loans  jew il-financial requirements li jkollhom ma jkunux ta' burden  fuq l-MIA bħala entita`, jew inkella fuq l-MML bħala shareholders?

  IS-SUR EMANUEL ELLUL:  Fuq l-MIA.  

  ONOR. CHARLES MANGION:  Jiġifieri fil-lending documents  li għamlet l-MML biex tixtri x-shares  bl-ebda mod ma kien hemm rabta mal-kumpannija MIA?

  DR. LOUIS DEGABRIELE:   Jekk qed nifhem sew, il-mistoqsija hija jekk kienx hemm xi rabta dwar self li ħadet l-MML u rabtet assi ta' l-MIA.  F’dak il-każ nista’ ngħid li assolutament le.  

  ONOR. CHARLES MANGION:  Lanqas ix-shares li għandha fl-MIA ma rabtet?

  DR. LOUIS DEGABRIELE: Iva, dawk huma pledged  lill-Bank of Valletta.  
  ONOR. CHARLES MANGION:  Għal self li għamlet l-MML biex tixtri x-shares?
  DR. LOUIS DEGABRIELE:  Iva, pero` dawk huma assi ta' l-MML.  Ix-shares  li l-MML għandha fl-MIA huma assets ta' l-MML, pero` l-ebda proprjeta` jew assi ta' l-MIA ma ġew b'xi mod ipotekati jew charged  favur xi ħadd, kemm jekk inhu bank Malti u kemm jew m’huwiex, għal self lil sar lill-MML, anke għaliex huwa llegali.  

  ONOR. CHARLES MANGION:  Dan il-kuntratt huwa pubbliku?

  DR. LOUIS DEGABRIELE:  Dan huwa kuntratt  bejn l-MML u l-bank u ma sarx b’att pubbliku, jiġifieri m’hemmx ipoteka.  

  THE CHAIRMAN:  Xtaqt nistaqsi lis-Sur Lawrence Zammit fil-kapaċita` tiegħu ta' chairman ta' l-MIA jekk, minħabba ċerti transazzjonijiet straordinarji, dan il-Kumitat jistax ikollu  - ovvjament mhux issa imma fi stadju iktar tard – balance sheet  tal-pożizzjoni ta' l-MIA wara s-26 ta' Lulju?  Dan anke biex naraw kif ġiet effettwata b'riżultat ta' dawn it-transazzjonijiet in-net asset value  tal-kumpannija.

  IS-SUR LAWRENCE ZAMMIT:  Dawn se jiġu ppubblikati fil-prospectus dalwaqt.  Jiġifieri din dalwaqt se ssir informazzjoni pubblika.    

  THE CHAIRMAN:    Qed ngħid hekk għaliex ma nafx it-time scales tal-prospectus max-xogħol tal-Kumitat.

  ONOR. JOHN DALLI:  Jien naħseb li issa nistgħu ngħidu li n-naħa  ta' l-IPO miexja b'pass mgħaġġel u f’inqas minn ġimgħatejn oħra għandu joħroġ il-prospectus.  

  DR. LOUIS DEGABRIELE:  Il-prospectus lest  u qiegħed l-istock exchange  biex jiġi approvat.  Jekk ikunx ippubblikat  fi żmien ġimgħatejn oħra hija ħaġa oħra għaliex it-target  date  għal-launching hija  aktar ‘il hinn.

  ONOR. JOHN DALLI:  X’inhi d-data meta taħsbu li se jiġi ppubblikat il-prospectus.  

  DR. LOUIS DEGABRIELE:  Il-launch date li qed inħarsu lejha hija 5th November bażikament pero` l-prospectus joħroġ ġimgħa qabel.

  THE CHAIRMAN:  Jien qed ngħid hekk għaliex  jekk dan il-Kumitat jaqbel kont se nissuġġerixxi li naġġornaw għal bħal-lum ħmistax u forsi sa dak iż-żmien il-Kumitat ikollu ċans jiskrutinizza l-accounts  ħalli ċerti mistoqsijiet isiru fil-laqgħa sussegwenti.  

  ONOR. JOHN DALLI:  Mr Chairman, illum dawn huma d-deadlines  li aħna nformati bihom.  Jekk nista' forsi nissuġġerixxi – mhux biex nittardja l-proċess -  biex il-meeting  li jmiss isir wara  li l-IPO ikun finalizzat.

  THE CHAIRMAN:  Naħseb li għandna nkunu raġunevoli f'dan kollu.  

  IS-SUR LAWRENCE ZAMMIT:  Ħalli nara jekk fhmitx sew.  Il-Kumitat qed jitlob  l-accounts  sal-31 ta' Lulju.  Hux hekk.

  THE CHAIRMAN:  Iva.  L-Onor. Mangion.

  ONOR. CHARLES MANGION:  Fil-każ tal-lending li għamlet l-MML, dan sar biex jitħallas il-purchase price  jew inkella biex ikun hemm injection   ta' kapital fl-MIA  biex tiġi attwata l-business plan?

  IS-SUR EMANUEL ELLUL:   Il-lending  li ħadu l-MML m’hijiex xi ħaġa li aħna għandna konoxxenza tagħha.  Li għamlet l-MML huwa li daħlet equity  fil-kumpannija.  Issa jekk dak l-equity isselfitux jew ġabitux mill-fondi tagħha, ma nafux; l-importanti għalina hu li daħlu l-flus bħala equity fil-kumpannija.

  ONOR. CHARLES MANGION:  Imma l-flus daħlu bħala equity fil-kumpannija jew inkella ħadhom il-gvern?

  THE CHAIRMAN:  Il-Ministru Dalli.

  ONOR. JOHN DALLI:  Ħalli nkompli mal-mistoqsija ta’ l-Onor. Mangion.  Jekk issellfu għal din l-equity m’hemm l-ebda charge whatsover  fuq any asset  ta' l-MIA.  Jiġifieri din hija 100% responsabbilta` tax-shareholders  tal-kumpannija MML li għalkemm hija shareholder  ta' l-MIA, hija entita` kompletament differenti mill-MIA.  Hija persuna totalment differenti.  

  IS-SUR EMANUEL ELLUL:  Għall-equity,  il-kumpanniji separati bagħtu l-flus minn barra minn Malta u żgur li għaddew through the central bank għaliex meta s-central bank irċeva l-flus,  ried ikun ċert jekk kenux għall-privatisation ħalli jaraw x'rate of exchange  se jagħtuhom u kont ikkonfermajtilhom jien.  Il-flus għall-equity ġew mill-SNC-Lavilin kumpannija Kanadiża u minn Vienna International Airport. Barra minn Malta dawn iż-żewġ kumpanniji huma quoted  pubblikament  fl-istock exchanges  tagħhom.  Meta mbagħad sar l-iffirmar fis-26 ta' Lulju dawn il-flus għaddew għand il-gvern.  

  THE CHAIRMAN: Jien naħseb li jkun tajjeb li forsi naġġornaw għal data oħra. Is-suġġeriment tal-Ministru Dalli dwar it-timing ta' meta nerġgħu nkomplu l-business tagħna ovvjament naħseb li għandu jiġi aċċettat, imbagħad rigward data oħra - għaliex naturalment il-Ministru jkollu l-budget   - iżżomm kuntatt mal-persuni prinċipali  s-segretarja tal-Kumitat.  Għalhekk il-laqgħa hija aġġornata.  Nirringrazzjakom.  

Fit-8:17 p.m. il-Kumitat aġġorna.

